
Panasonic Beauty Mentakrif Semula Penjagaan Rambut dengan 

Tayangan Perdana Global Pengering Rambut dan Pelurus Rambut 

Premium nanocare di Kuala Lumpur Fashion Week 
 

Petaling Jaya, 5 Ogos 2026 – Panasonic Beauty mempersembahkan penampilan sulung global di Kuala Lumpur 

Fashion Week (KLFW) 2026 dengan memperkenalkan inovasi penjagaan rambut premium terbaharunya, Pengering 

Rambut nanocare EH-NB70 dan Pelurus Rambut nanocare EH-HN30. Kedua-dua inovasi ini diperkenalkan di 

runway koleksi terbaharu pereka fesyen terkenal Malaysia, Min Luna. 

 

Melakar penampilan sulung di pentas dunia, Pengering Rambut nanocare EH-NB70 dan Pelurus Rambut nanocare 

EH-HN30 mencerminkan komitmen Panasonic Beauty dalam menggabungkan teknologi kecantikan Jepun, sains 

penjagaan rambut dan kulit kepala serta dunia fesyen dalam satu inovasi yang menyeluruh. Lebih daripada sekadar 

pelancaran produk, inovasi terbaharu Panasonic Beauty ini memperkenalkan dimensi baharu dalam penjagaan 

rambut dengan menggabungkan penggayaan elegan dan penjagaan rambut serta kulit kepala yang lebih sihat, sekali 

gus memberi keyakinan kepada setiap individu untuk menyerlahkan gaya dan personaliti mereka. 

 

Melalui pelancaran ini, Panasonic Beauty menegaskan keyakinannya terhadap Malaysia sebagai sebuah pasaran 

yang semakin menghargai inovasi kecantikan yang menggabungkan teknologi termaju dengan manfaat yang benar-

benar relevan dalam kehidupan seharian. Seiring rutin kecantikan moden yang kini bukan lagi sekadar menata gaya 

rambut, ia juga turut memberi keutamaan kepada kesihatan rambut dan kulit kepala, Panasonic Beauty terus 

memperkenalkan inovasi yang menyokong penjagaan menyeluruh untuk jangka panjang. Sekali gus mentakrifkan 

semula apa yang boleh diharapkan oleh pengguna daripada alat penggayaan harian mereka. 

 

“Pengenalan EH-NB70 dan EH-HN30 mencerminkan komitmen Panasonic Beauty untuk membawa inovasi 

premium terbaharunya kepada pengguna yang menghargai teknologi termaju yang direka untuk memberi manfaat 

bermakna dalam kehidupan seharian,” kata Keisuke Nishida, Pengarah Urusan Panasonic Malaysia. 

 

"Di Panasonic Beauty, kami percaya bahawa keyakinan bermula dengan rambut yang sihat. Melalui inovasi seperti 

nanoe™ MOISTURE+ dan teknologi terkini 3D Smooth Plates, kami terus melangkaui batasan dalam penjagaan 

rambut dengan membangunkan penyelesaian yang bukan sahaja membantu pengguna mencapai gaya rambut yang 

diinginkan, malah turut menjaga kesihatan rambut untuk jangka masa panjang. Kerjasama kami bersama Kuala 

Lumpur Fashion Week merupakan platform yang ideal untuk mengetengahkan visi ini, di mana fesyen, kecantikan 

dan teknologi bergabung bagi memberi inspirasi kepada setiap individu untuk mengekspresikan diri," tambah beliau. 

 

Dicipta daripada sebuah penyelidikan Panasonic Beauty selama beberapa dekad dalam penjagaan rambut dan kulit 

kepala, penambahan terbaharu kepada rangkaian nanocare mencerminkan komitmen jenama ini dalam 

membangunkan inovasi kecantikan yang melangkaui sekadar penggayaan rambut. Dengan memberi penekanan 

kepada penjagaan kulit kepala seiring dengan penjagaan rambut, Panasonic Beauty terus mentakrifkan semula rutin 

kecantikan harian menerusi teknologi yang direka untuk menyokong rambut yang lebih sihat bermula dari akar. 

 

 

Bukan Sekadar Pengering Rambut. Ia Juga Rawatan Kulit Kepala 
Di teras inovasi terkini Panasonic Beauty ialah Pengering Rambut nanocare EH-NB70, iaitu pengering rambut 

nanocare Panasonic yang paling kompak setakat ini. Ia dibangunkan berasaskan satu kepercayaan yang mudah 

namun berkuasa – pengering rambut seharusnya melakukan lebih daripada sekadar mengeringkan rambut. Selaras 

dengan kedudukannya sebagai "Bukan Sekadar Pengering Rambut. Rawatan untuk Kulit Kepala.", EH-NB70 

meletakkan kesihatan kulit kepala sebagai fokus utama dalam pengalaman penggayaan rambut. Ini kerana Panasonic 

percaya bahawa kulit kepala yang sihat merupakan asas kepada rambut yang lebih sihat, kuat dan cantik. 

 

Dikuasakan oleh teknologi terkini Panasonic, nanoe™ MOISTURE+, yang menghasilkan 18 kali ganda lebih 

kelembapan berbanding teknologi nanoe™ konvensional, EH-NB70 menyalurkan kelembapan kepada kulit 

kepala dan rambut, menjadikannya lebih lembut, licin dan terhidrat secara menyeluruh, di samping membantu 

mengimbangi lebihan sebum untuk persekitaran kulit kepala yang lebih sihat. 

 

Disokong oleh penyelidikan Panasonic, teknologi ini terbukti meningkatkan tahap kelembapan kulit kepala sebanyak 

kira-kira 20% selepas empat minggu penggunaan secara berkala, manakala 70% wanita mengalami penambahbaikan 

masalah kelemumur dan 90% melaporkan pengurangan rasa gatal pada kulit kepala. Selain itu, teknologi ini turut 

membantu mengurangkan sebum pada kulit kepala sehingga 50%, sekali gus mewujudkan persekitaran kulit kepala 

yang lebih sihat bagi menyokong rambut yang kelihatan lebih kuat dari semasa ke semasa. Di samping itu, 

penyelidikan Panasonic bersama sebuah universiti tempatan turut membuktikan peningkatan sebanyak 19% dalam 

bilangan helaian rambut selepas lapan minggu penggunaan secara berkala melalui pemeliharaan kesihatan kulit 

kepala serta perlindungan terhadap rambut yang baharu tumbuh, sekali gus memperkukuhkan komitmen Panasonic 

Beauty terhadap penjagaan rambut yang bermula dari akar. 

 

Melengkapkan kecanggihan dalam penjagaan kulit kepala, EH-NB70 dilengkapi dengan Mod Kulit Kepala (Scalp 

Mode) khas, memberikan pengeringan lembut untuk kulit kepala, serta Mod Kulit (Skin Mode) yang membantu 

menyalurkan kelembapan kepada kulit wajah sebagai sebahagian daripada rutin penjagaan kulit selepas mandi. 

Dilengkapi dengan penderia suhu pintar yang membantu mengurangkan kerosakan akibat haba, pengering rambut 

ini turut menawarkan pengeringan pantas, berkuasa dan bebas kusut menerusi motor BLDC berkelajuan tinggi 

yang kompak, sekali gus memberikan pengalaman penggayaan rambut yang mudah tanpa menjejaskan penjagaan 

rambut dan kulit kepala. 

 

Gaya Yang Cantik Dengan Kelembapan 

Melengkapkan EH-NB70 ialah Pelurus Rambut nanocare EH-HN30, yang direka untuk mengekalkan kelembapan 

semula jadi rambut ketika proses penggayaan. Berpandukan konsep "Style with Moisture. A New Way to Shine.", 

EH-HN30 menggunakan teknologi nanoe™ Panasonic bagi membantu mengelakkan rambut daripada menjadi 

kering, sekali gus menjadikan rambut lebih lurus, mudah diurus dan kekal lembap setiap kali selepas digayakan. 

 

Di teras EH-HN30 ialah teknologi proprietari 3D Smooth Plate daripada Panasonic yang direka untuk mencengkam 

setiap helaian rambut secara sekata, sekali gus memberikan luncuran yang lebih licin dan konsisten dari akar hingga 

ke hujung rambut. Digabungkan dengan Pemanas Seramik (Ceramic Heater) berprestasi tinggi yang mengeluarkan 

haba secara sekata pada plat, ia membolehkan penggayaan rambut dilakukan pada suhu yang lebih rendah. Ini 

membantu mengurangkan geseran dan meminimumkan kerosakan akibat haba, sambil melindungi kutikel rambut. 

Hasilnya ialah rambut yang kelihatan lebih licin, berkilau dan sihat tanpa perlu bergantung kepada suhu yang terlalu 

tinggi. 

 

Direka untuk memenuhi pelbagai keperluan gaya, EH-HN30 membolehkan pengguna menghasilkan rambut lurus 

yang kemas mahupun ikal lembut dengan hanya satu alat penggayaan. Dilengkapi dengan sokongan voltan sejagat 

100–240V untuk kegunaan di seluruh pelosok dunia, ia merupakan teman perjalanan yang ideal, membolehkan 

pengguna menikmati penjagaan kelembapan serta prestasi penggayaan premium Panasonic Beauty di mana sahaja 

mereka berada. 

 

Didatangkan dalam kemasan yang elegan yang berinspirasikan rona bumi, Pengering Rambut nanocare EH-NB70 

ditawarkan dalam pilihan warna Amber Black dan Sheer Beige, manakala Pelurus Rambut nanocare EH-HN30 

ditawarkan dalam warna Sheer Beige. Kedua-dua produk akan mula ditawarkan di semua kedai jenama Panasonic, 

pengedar sah serta Panasonic Official Store di platform e-dagang utama di seluruh negara mulai awal September 

2026. Pengering Rambut nanocare EH-NB70 akan dijual pada harga runcit RM 1,399, manakala Pelurus Rambut 

nanocare EH-HN30 akan ditawarkan pada harga runcit RM 699. 

 

### 

 

 

 

 

Mengenai Panasonic Malaysia 

Panasonic Malaysia Sdn. Bhd. merupakan syarikat yang bertanggungjawab bagi jualan, perkhidmatan dan pemasaran 

produk elektrik dan elektronik jenama Panasonic, merangkumi produk audio visual, peralatan rumah, penyaman 

udara, penyelesaian kualiti udara dalaman, perniagaan solar, kamera digital dan video, peralatan penyiaran 

profesional, penyelesaian sistem, telekomunikasi, penjagaan kesihatan dan kecantikan, bateri serta pencahayaan. 

Semua produk Panasonic boleh didapati melalui pengedar sah di seluruh negara. Untuk maklumat lanjut mengenai 

jenama dan produk Panasonic, layari laman web kami di www.panasonic.com.my atau hubungi Pusat Khidmat 

Pelanggan kami di talian 03-7953 7600. 

